
98. Kuv Naj Nub Pheej Xaav Txug 
 

1.   Kuv naj nub pheej xaav txug koj kev hlub Yesxus 
        Ib yaam hav txwv luj ntsuag tsi tau 
        Leej twg paub saib qhov dlaav ntsuag qhov tub Yesxus  
        Kuv nrhav tsi muaj ib leeg txawj ntsuag 
        Koj hlub kuv koj nqeg lug huv nplaj teb Yesxus 
        Tseg koj lub tsev zoo nyob puag sau ntuj 
        Koj lug nyob nplajteb nuav txhaj le tuag Yesxus 
        Koj zoo sab hlo lug tuag txhwv kuv 
 
    Kuv lub ncauj ua koj tsaug kuv tug Tswv Yesxus 
    Koj ris kuv lub txim sau ntoo khaub lig 
    Kuv lub sab ncu ntsoov koj kuv tug Tswv Yesxus   
                 Rua qhov koj hlub kuv tso kuv dlim 
 

2.   Kuv xaav txug koj kev hlub kuv tug Tswv Yesxus 
        Koj naj nub tswj tsaav kuv lub neej 
        Tau mov noj tau dlej haus kuv tug Tswv Yesxus 
        Muaj noj haus tsi taag ib sim neej 
        Koj cov ntshaav lug ntxuav kuv, kuv tug Tswv Yesxus 
        Koj ntxuav kuv lub sab dlawb dlawb tshab tshab 
        Koj tso koj ntsuj plig lug nrug kuv nyob Yesxus 
        Paab kuv kuas ua tau lub neej tshab 
 

3.   Koj kev hlub yaam tshaav ntuj suav tsi tau Yesxus 
        Yaam li cov nub qub suav tsi taag 
        Yaam xyoob ntoo nyob haav zoov pum tsi txhua Yesxus 
        Koj hlub kuv pheej hlub tsi txawj taag 
        Ob peb nub yuav nrug koj nyob ua ke Yesxus 
        Muaj cev muaj lub sab ib yaam li koj 
        Kuv tsi txawj ua koj tsaug taag kuv sab Yesxus 
        Kuv txhus caug ndlua pe hawm koj xwb 
 

4.   Koj kev hlub ntau npaum le lub txhaab nyaj Yesxus 
        Muaj nyaj txag puv nkaus siv tsi taag 
        Muab taag nrho pub rua kuv, kuv tug Tswv Yesxus 
        Kuv yuav ntseeg koj xwb noog koj lug 
        Kuv lub neej tsaus ntuj nti kuv tug Tswv Yesxus 
        Kuv thov koj kuas noog kuv txuj lug thov 
        Pub tshaav ntuj lug rua kuv ib txhis moog Yesxus 
        Ua kuv chaw suv sab ib sim neej 
 


